
I. УДИРТГАЛ
Монгол Улсын Их Хурлын 2020 оны 01 дүгээр сарын 09-ний өдрийн 02 дугаартай “Монгол Улсын Үндсэн хуульд оруулсан нэмэлт, өөрчлөлтөд хууль тогтоомжийг нийцүүлэх, түүнтэй холбогдох арга хэмжээний тухай” тогтоолын хавсралтаар баталсан “Монгол Улсын Үндсэн хуульд оруулсан нэмэлт, өөрчлөлтөд хууль тогтоомжийг нийцүүлэх хуваарь”-т хот, тосгоны эрх зүйн үндсийг тодорхой болгож, тэдгээрийн өөрийн удирдлага, өмчийн болон төсвийн зохицуулалтыг нарийвчлан тусгах, хот, тосгонд засаг захиргаа, нутаг дэвсгэрийн нэгж, түүний удирдлагын зарим чиг үүргийг шилжүүлэх асуудлыг зохицуулахаар тусгасны дагуу Монгол Улсын Их Хурлаас 2024 оны 06 дугаар сарын 05-ны өдөр Хот, тосгоны эрх зүйн байдлын тухай хууль /Шинэчилсэн найруулга/-ийг баталсан байна. 

Хот, тосгоны эрх зүйн байдлын тухай хууль /Шинэчилсэн найруулга/-иар Монгол Улсын засаг захиргаа, нутаг дэвсгэрийн нэгж дэх хот, тосгоны удирдлага, зохион байгуулалтын эрх зүйн үндсийг тодорхойлж, тэдгээрийг байгуулах, өөрчлөн байгуулах, татан буулгах нийтлэг журам, хотын зэрэглэл тогтоох шалгуур, хот, тосгоны удирдлагаас засаг захиргаа, нутаг дэвсгэрийн нэгжийн удирдлага болон аж ахуйн нэгж, байгууллага, оршин суугчидтай харилцах харилцааг зохицуулах бөгөөд хуулийн дагаж мөрдөх хугацааг 2026 оны 06 дугаар сарын 01-ний өдрөөр тогтоосон байсан. 

Дээрх хууль, Улсын Их Хурлын тогтоолыг хэрэгжүүлэх бэлтгэл ажлыг хангах явцад бодит хүндрэл, бэрхшээл тулгарсан тул Хот, тосгоны эрх зүйн байдлын тухай хуулийн хэрэгжилтийг бодит нөхцөл байдалтай уялдуулах, хот байгуулах болон чиг үүрэг шилжүүлэх асуудлыг судалгаа, тооцоонд үндэслэн үе шаттай хэрэгжүүлэх, төрийн захиргааны давхардлыг арилгах, хуулийн хэрэгжилтийг хангах бэлтгэл ажлыг цогцоор нь бүрдүүлэх зорилгоор Хот, тосгоны эрх зүйн байдлын тухай хуульд нэмэлт, өөрчлөлт оруулах тухай хуулийн төслийг боловсруулах эрх зүйн үндэслэл болсон байна.
Хууль тогтоомжийн тухай хуулийн 18 дугаар зүйлийн 18.1 дэх хэсэгт “Хууль тогтоомжийн төслийг баталснаар тухайн хууль тогтоомжийн үйлчлэх хүрээнд хамрагдах иргэн, хуулийн этгээд, төрийн байгууллагын үйл ажиллагаанд үүсэх зардлын тооцоог тухай бүр гаргаж, зардал, үр өгөөжийн харьцааг энэ хуулийн 12.1.4-т заасан аргачлалын дагуу тодорхойлно.” гэж заасны дагуу хуулийн төсөл батлагдсанаар уг хуулийн үйлчлэх хүрээнд хамаарах иргэн, хуулийн этгээд, төрийн байгууллагын үйл ажиллагаанд үүсэх зардлыг Монгол Улсын Засгийн газрын 2016 оны 59 дүгээр тогтоолын 4 дүгээр хавсралтаар баталсан “Хууль тогтоомжийг хэрэгжүүлэхтэй холбогдон гарах зардлын тооцоо хийх аргачлал” /цаашид “аргачлал” гэх/-ын дагуу тооцов.
Судалгааны зорилго. Аргачлалын 1.4.2-т заасны дагуу Хот, тосгоны эрх зүйн байдлын тухай хуульд нэмэлт, өөрчлөлт оруулах тухай хууль /цаашид ХТЭЗБТХНӨОтХ гэх/ батлагдсанаар уг хуулийг хэрэгжүүлэх иргэн, хуулийн этгээд, төрийн байгууллагад үүсэх зардал, ачааллыг тооцож тэдгээр субъектэд ногдох зардлыг бууруулах боломжит хувилбарын талаар санал боловсруулах буюу зардал, үр өгөөжийн харьцааг үнэлэхэд энэхүү судалгааны зорилго оршино.
Аргачлалд заасны дагуу төрийн байгууллагын зардлыг тухайн ажил үйлчилгээг гүйцэтгэхэд шаардагдах хүний нөөцийн хэрэгцээнд, хуулийн этгээдийн зардлыг хууль тогтоомжоор төрийн байгууллагаас бусад аж ахуйн нэгж, байгууллагад хүлээлгэж байгаа үүргийг хэрэгжүүлэхэд зарцуулах мөнгөн зардалд, иргэнд үүсэх зардлыг хууль тогтоомжоор иргэнд хүлээлгэж байгаа үүргийг хэрэгжүүлэхтэй холбогдуулан зарцуулах цаг хугацаанд тус тус үндэслэн тооцохоор заасан. Иймд зардлын тооцоог гаргахдаа дараах нийтлэг зарчмыг баримтлав. Үүнд:
· Хуулийн этгээд, иргэн, төрийн байгууллагын гүйцэтгэх үүрэг нэг бүрийг оновчтой тодорхойлох;
· Үүрэг гүйцэтгэхэд зарцуулах хугацааг тогтооход бодитой хандах;
· Бодит тоо баримт, мэдээлэлд тулгуурлах;
· Аргачлалд заасан тооцоо хийх үе шатыг баримтлах.
Хуулийн төслөөс иргэн, хуулийн этгээдийн хүлээж буй үүрэг, төрийн байгууллагын гүйцэтгэх чиг үүргийг тодорхойлохдоо шинээр буюу өмнө нь гүйцэтгэж байгаагүй үүрэг болон өмнө гүйцэтгэж байсан боловч тухайн үүргийг хуулийн төслөөр өргөжүүлсэн байвал тэр хүрээнд хязгаарлан зардал тээгч этгээдийн зардлыг тооцох болно. Өөрөөр хэлбэл, хуулийн төслөөр зөвхөн шинээр бий болж байгаа үүрэг эсхүл өмнө нь хэрэгжүүлж байсан үүргийн өргөжүүлсэн хэсэгт зардал тооцно.
II. ТӨРИЙН БАЙГУУЛЛАГЫН ЗАРДЛЫН ТООЦОО

Төрийн байгууллагын зардал буюу улсын төсөвт үүсэх ачааллыг тооцохын тулд тухайн чиг үүргийг гүйцэтгэхэд шаардагдах хүний нөөцийн хэрэгцээг тодорхойлж, түүнд шаардагдах зардлыг тооцох бөгөөд уг ажлыг дараах үе шаттайгаар зохион байгуулна. Үүнд: 
1. Төрийн байгууллагын гүйцэтгэх чиг үүргийг тодорхойлох;

2. Тухайн чиг үүргийг гүйцэтгэхэд шаардагдах хүний нөөцийг тодорхойлох;

3. Холбогдон гарах зардлыг урьдчилан тооцох;

4. Зардлыг нэгтгэн тооцох;

5. Хувилбарыг нягталж, үр дүнг нэгтгэх.

Гүйцэтгэх үүрэг гэдэгт хуулийн төслөөр төрийн холбогдох байгууллагад даалгасан бүртгэл хийх, зөвшөөрөл олгох зэрэг төрийн байгууллагаас үзүүлж буй ажил үйлчилгээг ойлгох ба төрийн байгууллагын үүргийг тодорхойлоход дараах зарчмыг баримтална. Үүнд:

· Тухайн хууль тогтоомжид хамаарах төрийн байгууллага, тэдгээрийн чиг үүргийг тодорхойлох;

· Байгууллагыг сонгохдоо тухайн чиг үүрэгт хамааралтай, голлон үүрэг гүйцэтгэх байгууллагыг сонгох;

· Чиг үүрэгт хэрэгжүүлэх, хэмжих боломжтой агуулгыг хамааруулах.
Энэ хэсэгт төслийн зохицуулалтыг уншиж судлах замаар тодорхой үүрэг хүлээж буй төрийн байгууллага байгаа эсэхийг тодорхойлж, уг байгууллага нь ямар чиг үүрэг буюу ажил үйлчилгээ шинээр гүйцэтгэх эсхүл одоо гүйцэтгэж байгаа чиг үүрэг, ажил үйлчилгээ нь хуулийн төслийн дагуу өргөжсөн эсэхийг тогтоох юм.
        2026 оны 06 дугаар сарын 01-ны өдрөөс эхлэн дагаж мөрдөх ХТЭЗБтХ нь Монгол Улсын засаг захиргаа, нутаг дэвсгэрийн нэгж дэх хот, тосгон, тэдгээрийн нийгэм, эдийн засгийн үндэс, удирдлагын үйл ажиллагааны зарчим, тогтолцоо, бүрэн эрхийг тодорхойлж, хот, тосгоны удирдлагаас засаг захиргаа, нутаг дэвсгэрийн нэгжийн удирдлага болон аж ахуйн нэгж, байгууллага, оршин суугчидтай харилцах харилцааг зохицуулах зорилт бүхий 8 бүлэгтэй. 

ХТЭЗБТХНӨОтХ-ийн төсөлд дараах зүйл, заалтыг нэмэхээр тусгажээ. Үүнд:

· 1 дүгээр зүйл.Хот, тосгоны эрх зүйн байдлын тухай хууль /Шинэчилсэн найруулга/-ийг дагаж мөрдөх журмын тухай хуулийн 1 дүгээр зүйлийг доор дурдсанаар өөрчлөн найруулсугай:

“Хуульд өөрөөр заагаагүй бол улсын зэрэглэлтэй хотын Зөвлөл, Захирагчийн чиг үүргийг 2027 оны 01 дүгээр сарын 01-ний өдрөөс эхлэн хотын Зөвлөл, Захирагч хуулийн дагуу сонгогдох хүртэл дараах байдлаар дүүргийн иргэдийн Төлөөлөгчдийн Хурал, Засаг дарга хэрэгжүүлнэ.”

	 

Д/д
	Хотын нэр
	Хотын Зөвлөл, Захирагчийн чиг үүргийг хэрэгжүүлэх засаг захиргаа, нутаг дэвсгэрийн нэгжийн удирдлага
	Хотын удирдлага

	Улсын зэрэглэлтэй хот

	1
	Багануур хот
	Нийслэлийн Багануур дүүргийн иргэдийн Төлөөлөгчдийн Хурал
	Багануур хотын Зөвлөл

	
	
	Нийслэлийн Багануур дүүргийн Засаг дарга
	Багануур хотын Захирагч

	2
	Налайх хот
	Нийслэлийн Налайх дүүргийн иргэдийн Төлөөлөгчдийн Хурал
	Налайх хотын Зөвлөл

	
	
	Нийслэлийн Налайх дүүргийн Засаг дарга
	Налайх хотын Захирагч


· 2 дугаар зүйл.Хот, тосгоны эрх зүйн байдлын тухай хууль /Шинэчилсэн найруулга/-ийг дагаж мөрдөх журмын тухай хуулийн 2, 3 дугаар зүйлийг хүчингүй болсонд тооцсугай.
· 3 дугаар зүйл.Энэ хуулийг 2026 оны ... сарын ...-ны өдрөөс эхлэн дагаж мөрдөнө.

        Аргачлалын 3.2-т заасны дагуу хууль зүйн хувьд шууд үр дагавар үүсгэж байгаа голлох ач холбогдолтой болон ажил, үйлчилгээнд хэрэгжүүлэх, хэмжих боломжтой зохицуулалтуудыг хуулийн төслийн дээрх нэмэлт, өөрчлөлтөөс тодорхойлж үзэхэд тус зохицуулалт нь шинээр ажлын байр, орон тоо бий болгохгүй, тогтмол зардал үүсгэхгүй тул төрийн байгууллагад зардал үүсэхгүй байна. 

        
Иймд Аргачлалын 4.4.6-д заасны дагуу хууль тогтоомжийн төсөлтэй холбогдуулан шийдвэр гаргахад төрийн байгууллагын бодлогын шинжтэй зарим ажил, үйлчилгээг зардлын тооцоо хийхэд оруулахгүй гэж заасан тул дээрх зохицуулалтууд нь зардлын тооцоонд орохгүй болно. 

III. ДҮГНЭЛТ, САНАЛ
Хуулийн төслийн зардлын тооцоог хийх нь хууль тогтоомжийн төслийн үр нөлөөг үнэлэх явцад иргэн, хуулийн этгээд, төрийн байгууллагад хэдий хэмжээний зардал, ачаалал үүсгэхийг урьдчилан гаргах зорилготой байдаг. Хот, тосгоны эрх зүйн байдлын тухай хуульд нэмэлт, өөрчлөлт оруулах тухай хуулийн төслийг хэрэгжүүлэхэд төрд учрах зардлыг урьдчилан тооцох зорилгоор энэхүү судалгааг гүйцэтгэлээ.
ХТЭЗБТХНӨОтХ-ийн төслийн 1 дүгээр зүйлд улсын зэрэглэлтэй Багануур болон Налайх хотын Зөвлөл, Захирагч 2027 оны 01 дүгээр сарын 01-ний өдрөөс хуулийн дагуу сонгогдох хүртэлх шилжилтийн хугацаанд тухайн хотуудын чиг үүргийг одоо байгаа дүүргийн иргэдийн Төлөөлөгчдийн Хурал болон Засаг дарга хэрэгжүүлэхээр тодорхойлсон зохицуулалт, 2 дүгээр зүйлд дагаж мөрдөх журмын тухай хуулийн 2, 3 дүгээр зүйлийг хүчингүй болгох зохицуулалтыг тус тус тусгасан байна. Эдгээр зохицуулалт нь шинээр ажлын байр, орон тоо бий болгохгүй тул Аргачлалын 4.4.6-д заасны дагуу зардлын тооцоонд оруулаагүй болно.
Иймд ХТЭЗБТХНӨОтХ-ийн төсөлд шинээр ажлын байр, орон тоо бий болгох, тогтмол зардал гаргах зохицуулалт байхгүй тул иргэн, хуулийн этгээд, төрийн байгууллагад зардал үүсэхгүй байна. 

НОМ ЗҮЙ
· Хот, тосгоны эрх зүйн байдлын тухай хууль, 2024 он; 
· Хот, тосгоны эрх зүйн байдлын тухай хуульд нэмэлт, өөрчлөлт оруулах тухай хуулийн төсөл, 2026 он.
· Хууль тогтоомжийн тухай хууль, 2015 он; 
· Улсын Их Хурлын 2024 оны 06 дугаар сарын 05-ны өдрийн “Хот байгуулах тухай” 72 дугаар тогтоолоор
· Монгол Улсын Засгийн газрын 2016 оны 59 дүгээр тогтоолын 4 дүгээр хавсралтаар баталсан “Хууль тогтоомжийг хэрэгжүүлэхтэй холбогдон гарах зардлын тооцоо хийх аргачлал”; 



СУДАЛГААНЫ ТАЙЛАН�

�
�
�






2026 он





 





 





 





 





 





 











 





 





 





 





 





  





2024





 





он





 VI 





сар





2024 оны VI сар








24

[image: image5.png]


[image: image6.png]


